КОМИ РЕСПУБЛИКАСА ВЕСЬКӦДЛАН КОТЫРЛÖН
ШУÖМ

«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпас збыльмӧдан мераяс йылысь
«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпас збыльмӧдӧм могысь (водзӧ – Коми Республикаса Оланпас) Коми Республикаса Веськӧдлан котыр шуис:

1. Вынсьӧдны:

1) Бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдӧ пырысь йӧзлы, кодъяс воддза олан жыръясын социальнӧя медалан сёрнитчӧмъяс серти лоӧны медалысьясӧн либӧ медалысьяслӧн аскотырӧ пырысьясӧн либӧ ас эмбур кутысьясӧн, овны позьтӧмлунсӧ урчитан  пӧрадок 1 №-а содтӧд серти;

2) «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасын индӧм гражданалы Коми Республикаын муниципальнӧй мукӧд юкӧн мутасын олан жыръяс сетан  пӧрадок 2 №-а содтӧд серти;

3) «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасын индӧм гражданалы пикӧ воӧм олӧмын  колана отсӧг сетӧм йылысь эскӧдысь лоӧмторъяс эрдӧдан пӧрадок  3 №-а содтӧд серти;

4) «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасын индӧм гражданакӧд муниципальнӧй торъя оланін фондысь киритӧм олан жыр серти социальнӧй медалан сёрнитчӧм кырымалан пӧрадок 4 №-а содтӧд серти; 
5) «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпас вынсьӧдтӧдз Коми Республикаын меставывса асвеськӧдлан органъясӧн бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс, кодъясӧс колӧ могмӧдны муниципальнӧй торъя оланін фондысь олан жыръясӧн, гражданаӧс, кодъясӧс пыртӧма муниципальнӧй оланін фондса олан жыръясӧн нуждайтчысь граждана списокӧ, кутшӧмъяслы сетӧны социальнӧя медалан сёрнитчӧмъяс серти, кодъяс 2013 вося тӧвшӧр тӧлысь 1 лунӧдз эз збыльмӧдны налы индӧм олан жыръясӧн могмӧдӧм вылӧ инӧд, списокӧ пыртӧм йылысь помшуӧмъяс примитан пӧрадок 5 №-а содтӧд серти.

2. Индыны Коми Республикаса йӧзлы отсӧг сетан агентстволы (водзӧ – Агентство), кодъясӧс уполномочитӧма Коми Республикаса олӧмӧ пӧртысь власьт органӧн:

1) гӧгӧрвоӧдны да сетны вӧзйӧмъяс Коми Республикаын муниципальнӧй  юкӧнъяслӧн меставывса асвеськӧдлан органъясӧн (водзӧ – меставывса асвеськӧдлан органъяс) Коми Республикаса Оланпасын пасйӧм гражданаӧс муниципальнӧй торъя оланін фондса олан жыръясӧн могмӧдан канму уджмогъяс серти (водзӧ – канму уджмогъяс);

2) урчитны канму уджмогъяс збыльмӧдӧм да Коми Республикаса республиканскӧй сьӧмкудйысь сьӧмӧн торъя мога вӧдитчӧм йылысь отчёт формаяс да босьтны меставывса асвеськӧдлан органъяссянь индӧм отчётъяссӧ, а сідзжӧ документъяссӧ да канму уджмогъяс збыльмӧдӧмкӧд йитчӧм мукӧд юӧр;

3) босьтны меставывса асвеськӧдлан органъяссянь быд квартал ӧнія квартал бӧрын локтан тӧлысьлӧн 10 лунысь оз сёрджык бать-мамтӧм да бать-мам дӧзьӧртӧг кольӧм челядь серти списокъяс, кодъясӧс колӧ могмӧдны муниципальнӧй торъя оланін фондысь олан жыръясӧн.

3. Тшӧктыны Агентстволы сетны тайӧ шуӧм збыльмӧдӧмкӧд йитчӧм гӧгӧрвоӧдӧмъяс.

4. Лыддьыны вынтӧмӧн:

1) «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм да социальнӧя медалан сёрнитчӧмъяс серти олан жыръяс сетан пӧрадок йылысь» Коми Республикаса Оланпас збыльмӧдан мераяс йылысь” Коми Республикаса Веськӧдлан котырлысь 2011 во урасьӧм тӧлысь 17 лунся 18 №-а шуӧм;

2) «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм да социальнӧя медалан сёрнитчӧмъяс серти олан жыръяс сетан пӧрадок йылысь» Коми Республикаса Оланпас збыльмӧдан мераяс йылысь” Коми Республикаса Веськӧдлан котырлысь 2011 во урасьӧм тӧлысь 17 лунся 18 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлысь 2011 во сора тӧлысь 21 лунся 320 №-а шуӧм;

3) «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм да социальнӧя медалан сёрнитчӧмъяс серти олан жыръяс сетан пӧрадок йылысь» Коми Республикаса Оланпас збыльмӧдан мераяс йылысь” Коми Республикаса Веськӧдлан котырлысь 2011 во урасьӧм тӧлысь 17 лунся 18 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлысь 2011 во вӧльгым тӧлысь 30 лунся 535 №-а шуӧм;

5. Тайӧ шуӧмыс вынсялӧ 10 лун мысти сійӧс официальнӧя йӧзӧдан лунсянь да уджалӧ 2015 вося ӧшым тӧлысь 31 лунӧдз.

6. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысьлысь могъяс олӧмӧ пӧртысь Т.Н. Николаевалы.
Коми Республикаса Юралысь 





В. Гайзер
Сыктывкар

2013 вося рака тӧлысь 7 лун
57 №
ВЫНСЬӦДӦМА 
Коми Республикаса Веськӧдлан котырлӧн
2013 во рака тӧлысь 7 лунся 57 №-а шуӧмӧн

(1 №-а содтӧд)
Бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдӧ пырысь йӧзлы, кодъяс воддза олан жыръясын социальнӧя медалан сёрнитчӧмъяс серти лоӧны медалысьясӧн либӧ медалысьяслӧн аскотырӧ пырысьясӧн либӧ ас эмбур кутысьясӧн, овны позьтӧмлунсӧ урчитан 
ПӦРАДОК
1. Тайӧ Пӧрадокыс индӧ бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс (водзӧ – граждана), кодъяс социальнӧя медалан сёрнитчӧмъяс серти  лоӧны медалысьясӧн либӧ медалысьяслӧн аскотырӧ пырысьясӧн либӧ ас эмбур кутысьясӧн воддза олан жыръясын, (водзӧ – воддза олан жыръяс) овны позьтӧмлунсӧ урчитӧм вылӧ.

2. Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяс (водзӧ – меставывса асвеськӧдлан органъяс) урчитӧны гражданалы воддза олан жыръясын овны позьтӧмлунсӧ, кор эм татшӧм лоӧмторъяс пиысь ӧти:

1) “Бать-мамтӧм да бать-мам дӧзьӧртӧг кольӧм челядьлы социальнӧй отсӧг сетӧм кузя содтӧд гарантияяс йылысь” Федеральнӧй оланпаслӧн 8 статьяса 4 пунктлӧн 1-3 пунктувъясӧн урчитӧм лоӧмторъяс;

2) гражданин висьӧ сьӧкыд формаа хроническӧй висьӧмӧн Россия Федерацияса Оланін кодекслӧн 51 статьяса 1 юкӧнлӧн 4 пунктын индӧм лыддьӧг серти.
3. Воддза олан жырйын овны позьтӧмлунсӧ урчитӧны тайӧ Пӧрадок дорӧ содтӧдлӧн форма серти воддза олан жырйын овны позьтӧмлунсӧ урчитӧм йылысь шыӧдчӧм (водзӧ – шыӧдчӧм), кутшӧмӧс гражданин либӧ сылӧн оланпас серти петкӧдлысь сетӧ меставывса асвеськӧдлан органӧ воддза олан жырлӧн меститчан серти, да татшӧм документъяс подув вылын:

1) паспорт либӧ мӧд документ, кутшӧмъяс эскӧдӧны мортӧс да гражданинлысь да сылӧн аскотырӧ пырысьяслысь Россия Федерацияса гражданствосӧ;

2) паспорт либӧ мӧд документ, кутшӧмъяс эскӧдӧны мортӧс да гражданинӧс оланпас серти петкӧдлысьлысь Россия Федерацияса гражданствосӧ,  да документъяс, кутшӧмъяс эскӧдӧны сылысь уджмогъяссӧ (кор шыӧдчӧмсӧ сетӧ гражданинӧс оланпас серти петкӧдлысь);

3) гражданинлӧн олан жыръяс серти юӧръяс, кодъяс пырӧны Вӧрзьӧдны позьтӧм эмбур да сыкӧд сделкаяс вылӧ инӧдъяслӧн ӧтувъя канму реестрӧ, кутшӧмъясӧс сетӧ Канмусянь пасъян, кадастр да картография федеральнӧй службалӧн Коми Республикаын веськӧдланін:
а) Вӧрзьӧдны позьтӧм эмбур да сыкӧд сделкаяс вылӧ инӧдъяслӧн ӧтувъя канму реестрысь Коми Республика мутасӧ пырысь вӧрзьӧдны позьтӧм эмбур объектъяс вылӧ инӧдъяс йылысь выпискаясӧн;

б)  Вӧрзьӧдны позьтӧм эмбур да сыкӧд сделкаяс вылӧ инӧдъяслӧн ӧтувъя канму реестрысь вӧрзьӧдны позьтӧм эмбур объектъяс вылӧ инӧдъяс вуджӧдӧм йылысь выпискаясӧн;

в) инӧд урчитысь документлӧн сюрӧс йылысь справкаясӧн (инӧд урчитысь документ йылысь юӧръяс, мый серти вӧлі пасйӧма вӧрзьӧдны позьтӧм объект вылӧ инӧдлӧн вуджӧмыс ӧти мортсянь мӧдлы);

4) олан жыръяс вылӧ инӧд урчитысь документъяс, кӧні эмбур кутысьнас лоӧ гражданин, кодлӧн инӧдыс абу пасйӧма Вӧрзьӧдны позьтӧм эмбур да сыкӧд сделкаяс вылӧ инӧд ӧтувъя канму реестрын, либӧ:

а) Коми Республикаын «Ростехинвентаризация – Федеральнӧй БТИ» федеральнӧй канму ӧтувъя предприятиеса филиалсянь справкаяс сы йылысь, мый гражданинлӧн да сылӧн аскотырӧ быд пырысьлӧн эм вӧрзьӧдны позьтӧм эмбур (олан жыръяс), кутшӧмъяс меститчӧны гражданинлысь места эрдӧдӧм да сылысь первичнӧй учёт нуӧдӧм серти да (либӧ) гражданинлӧн важ олан места серти;

б) Коми Республика мутас сайын гражданинлысь места эрдӧдӧм да сылысь первичнӧй учёт нуӧдӧм серти да (либӧ) гражданинлӧн важ олан места серти меститчысь «Ростехинвентаризация – Федеральнӧй БТИ» федеральнӧй канму ӧтувъя предприятиеса филиалсянь справкаяс сы йылысь, мый гражданинлӧн эмбур кутӧмын эм вӧрзьӧдны позьтӧм эмбур (олан жыръяс);

5) Коми Республика мутас сайын олысь гражданинлӧн олан жыръяс серти юӧръяс, кодъяс пырӧны Вӧрзьӧдны позьтӧм эмбур да сыкӧд сделкаяс вылӧ инӧдъяслӧн ӧтувъя канму реестрӧ, кутшӧмъясӧс сетӧ Канмусянь пасъян, кадастр да картография федеральнӧй службалӧн мутас орган гражданинлысь места эрдӧдӧм да сылысь первичнӧй учёт нуӧдӧм серти да (либӧ) гражданинлӧн важ олан места серти:

а)  Вӧрзьӧдны позьтӧм эмбур да сыкӧд сделкаяс вылӧ инӧдъяслӧн ӧтувъя канму реестрысь вӧрзьӧдны позьтӧм эмбур объектъяс вылӧ инӧдъяс йылысь выпискаясӧн, кутшӧмъяс меститчӧны гражданинлысь места эрдӧдӧм да  сійӧс первичнӧй учётӧ сувтӧдӧм серти да (либӧ) гражданинлӧн важ олан места серти;
б) Вӧрзьӧдны позьтӧм эмбур да сыкӧд сделкаяс вылӧ инӧдъяслӧн ӧтувъя канму реестрысь вӧрзьӧдны позьтӧм эмбур объект вылӧ инӧдъяс вуджӧдӧм йылысь выпискаясӧн;

в) инӧд урчитысь документлӧн сюрӧс йылысь справкаясӧн (инӧд урчитысь документ йылысь юӧръяс, мый серти вӧлі пасйӧма вӧрзьӧдны позьтӧм объект вылӧ инӧдлӧн вуджӧмыс ӧти мортсянь мӧдлы);

6) документъяс, кутшӧмъяс эскӧдӧны гражданинӧс бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдӧ пырысь йӧзлӧн категория дорӧ лыддьӧмсӧ;

7) домовӧй небӧгысь выпискаяс либӧ олан места серти пасйӧм йылысь да аскотырӧ пырысьяс йылысь справкаяс аскотырӧ пырысьяслысь рӧдвуж тшупӧд да олан жырлысь плӧщадь индӧмӧн, кутшӧмъясӧс сетӧны шыӧдчӧм сетан кадпасӧдз 10 уджалан лунысь оз сёрджык;

8) семьяӧ, приёмнӧй семьяӧ либӧ бать-мамтӧм да бать-мам дӧзьӧртӧг кольӧм челядьлы став сикас организацияӧ опекунӧс (тӧралысьӧс) индӧм йылысь помшуӧмъяс;

9) гражданаӧн воддза олан жыръясын быд оланпас подув вылын олысь  йӧз серти документъяс  (кор эм индӧм йӧзыс):

а) социальнӧй медалан сёрнитчӧм серти гражданинӧн сетӧм воддза олан жыръяс мырдӧн тшӧктыны вежӧмын ӧткажитӧм йылысь, кор татшӧм олан жырйын олӧны йӧз, кодъяслысь гражданин серти мырддьӧма бать-мам инӧдсӧ, мукӧд йӧзӧс, кодъяс оз лоны индӧм гражданинлӧн семьяӧ пырысьясӧн, вӧтлыны ӧткажитӧм йылысь ёрдлӧн вына помшуӧмъяс (кор эм индӧм ёрд помшуӧмъяс);
б) йӧзлысь дзоньвидзалун видзан канму либӧ муниципальнӧй системаӧ пырысь организациясянь справка сы йылысь, мый морт, коді олӧ олан жырйын, кӧні социальнӧй медалан сёрнитчӧм серти гражданин лоӧ медалысьӧн либӧ медалысьлӧн аскотырӧ пырысьӧн либӧ эмбур кутысьӧн, висьӧ (оз вись) сьӧкыд формаа хроническӧй висьӧмӧн Россия Федерацияса Оланін кодекслӧн 51 статьяса 1 юкӧнлӧн 4 пунктын индӧм лыддьӧг серти, сэки ӧти олан жырйын ӧтлаын овнысӧ оз позь;

10) домӧвӧй небӧгысь выпискаяс либӧ гражданинӧс эрдӧдан да  первичнӧй учётӧ сувтӧдан кадпас вылӧ важ олан места серти пасйӧм йылысь, аскотырӧ пырысьяс йылысь справкаяс  аскотырӧ пырысьяслысь рӧдвуж тшупӧд да олан жырлысь площадь индӧмӧн;

11) социальнӧй медалӧм серти сёрнитчӧм либӧ ордер, либӧ олан жыр сетӧм йылысь помшуӧм (кор воддза олан жырсӧ сетлісны социальнӧй медалан условиеяс вылын);

12) ведомствокостса комиссияӧн кывкӧртӧд, кодӧс лӧсьӧдӧма жырсӧ олан жырйӧн лыддьӧм йылысь Положение серти,  кӧні олан жырсӧ да уна патераа керкасӧ лыддьӧма овны позьтӧмӧн да аварийнӧйӧн да кодӧс колӧ косявны да выльмӧдны, мый вынсьӧдӧма индӧм Положениеӧн урчитӧм пӧрадокӧн олан жырсӧ пыр овны позьтӧмӧн лыддьӧм йылысь Россия Федерацияса Веськӧдлан котырлӧн 2006 во тӧвшӧр тӧлысь 28 лунся 47 №-а шуӧмӧн;

13)  йӧзлысь дзоньвидзалун видзан канму либӧ муниципальнӧй системаӧ пырысь организациясянь справка сы йылысь, мый гражданин висьӧ (оз вись) сьӧкыд формаа хроническӧй висьӧмӧн Россия Федерацияса Оланін кодекслӧн 51 статьяса 1 юкӧнлӧн 4 пунктын индӧм лыддьӧг серти.

Гражданин либӧ сійӧс оланпас серти петкӧдлысь сетӧ меставывса асвеськӧдлан органъясӧ шыӧдчӧмсӧ да тайӧ пунктлӧн  1, 2, 4, 6, 7, 9, 10 да 13 пунктувъясын индӧм документъяссӧ ачыс.

Сэк, кор гражданин либӧ сійӧс оланпас серти петкӧдлысь оз сет индӧм документъяссӧ ас кӧсйӧм серти, юӧр сетан ведомствокостса йитӧдъяс кутӧм серти меставывса асвеськӧдлан органъяс корӧны органъяслысь да организацияяслысь, кодъяслӧн веськӧдлӧм улын лоӧны индӧм документъясыс Россия Федерацияса нормативнӧй инӧда актъяс, Россия Федерацияса субъектъяслӧн нормативнӧй инӧда актъяс, муниципальнӧй инӧда актъяс серти, тайӧ пунктлӧн  3, 5, 8, 11 да 12 пунктувъясын индӧм документъяс.

4. Шыӧдчысь сетӧ шыӧдчӧмсӧ да тайӧ Пӧрадоклӧн 3 пунктын индӧм документъяссӧ татшӧм способъясӧн:

1) ачыс меставывса асвеськӧдлан органӧ;

2) пошта йитӧд организация, мукӧд организация пыр, кодъяс збыльмӧдӧны корреспонденция вайӧмсӧ, меставывса асвеськӧдлан органлӧн инпас серти;

3) электроннӧя электроннӧй документ ыстӧмӧн ӧтув вӧдитчан юӧртана-коммуникационнӧй везйӧн, сы лыдын “Ӧтуввез” юӧртана-телекоммуникационнӧй везйӧн, Канму да муниципальнӧй услугаяс (уджъяс) ӧтувъя порталӧн вӧдитчӧмӧн.

5. Кор шыӧдчӧмсӧ да документъяссӧ вайӧ меставывса асвеськӧдлан органӧ ачыс, сэки тайӧ Пӧрадоклӧн 3 пунктын индӧм документъяссӧ, сы лыдын шыӧдчысьӧн ас кӧсйӧм серти сетӧм документъяссӧ, колӧ сетны подлиннӧйясӧс.

Кор шыӧдчысь ачыс сетӧ тайӧ Пӧрадоклӧн 3 пунктын индӧм документъяссӧ, сы лыдын шыӧдчысьӧн ас кӧсйӧм серти сетӧм документъяссӧ, индӧм документъяссӧ пасйӧ меставывса асвеськӧдлан орган шыӧдчысьӧн найӧс сетан лунӧ. Тайӧ Пӧрадоклӧн 3 пунктын индӧм документъяслӧн, сы лыдын шыӧдчысьӧн ас кӧсйӧм серти сетӧм документъяслӧн, подлинникъясысь меставывса асвеськӧдлан органса специалист вӧчӧ копияяс да бергӧдӧ найӧс шыӧдчысьлы шыӧдчӧм да документъяс сетан лунӧ веськыда приём вылын.

Сэк, кор тайӧ Пӧрадоклӧн 3 пунктын индӧм документъяссӧ, сы лыдын шыӧдчысьӧн ас кӧсйӧм серти сетӧм документъяссӧ, ыстӧны пошта йитӧд организация, мукӧд организация пыр, кодъяс збыльмӧдӧны корреспонденция вайӧмсӧ, документъяслысь подлинникъяссӧ оз ыстыны, пуктӧм документъяслысь копияяссӧ да шыӧдчӧм вылын кырымпассӧ эскӧдӧны федеральнӧй оланпастэчасӧн урчитӧм пӧрадок серти. Шыӧдчӧм да документъяс индӧм способӧн сетігӧн меставывса асвеськӧдлан органӧ документъяс сетан лунӧн лыддьыссьӧ меставывса асвеськӧдлан органын найӧс пасъян лун. Шыӧдчӧмсӧ да документъяссӧ пасйӧ меставывса асвеськӧдлан орган меставывса асвеськӧдлан органӧ налӧн воан лунӧ.

Сэк, кор тайӧ Пӧрадоклӧн 3 пунктын индӧм документъяссӧ, сы лыдын шыӧдчысьӧн ас кӧсйӧм серти сетӧм документъяссӧ ыстӧны электроннӧя, электроннӧй документъяссӧ эскӧдӧны электроннӧй кырымпасӧн. Меставывса асвеськӧдлан органӧ документъяс сетан лунӧн лыддьыссьӧ меставывса асвеськӧдлан органын найӧс пасъян лун. Индӧм документъяссӧ пасйӧ меставывса асвеськӧдлан орган налӧн меставывса асвеськӧдлан органӧ воан лунӧ.

Шыӧдчысьлы веськыда приём вылын документъяс сетан лунӧ сетӧны расписка-уведомление (шыӧдчӧмлӧн орйӧдлан юкӧн) документъяслысь лыддьӧг да найӧс примитан кадпас индӧмӧн. Сэк, кор тайӧ Пӧрадоклӧн 3 пунктын индӧм документъяссӧ, сы лыдын шыӧдчысьӧн ас кӧсйӧм серти сетӧм документъяссӧ ыстӧны пошта пыр либӧ электроннӧй документӧн, кутшӧмӧс эскӧдӧны электроннӧй кырымпасӧн, ӧтув вӧдитчан юӧртана-коммуникационнӧй везйӧн, сы лыдын “Ӧтуввез” юӧртана-телекоммуникационнӧй везйӧн, Канму да муниципальнӧй услугаяс (уджъяс) ӧтувъя порталӧн вӧдитчӧмӧн, документъяслысь лыддьӧг да найӧс примитан кадпас индӧмӧн расписка-уведомлениесӧ (шыӧдчӧмлӧн орӧдан юкӧнсӧ) мӧдӧдӧны шыӧдчысьлы пошта пыр меставывса асвеськӧдлан органын документъяс пасъян лунсянь 3 уджалан лунӧн.

6. Шыӧдчысьӧн шыӧдчан лунӧ веськыда приём вылын меставывса асвеськӧдлан органса специалист, коді кывкутӧ документъяс примитӧмысь, видлалӧ сы серти, эм-ӧ шыӧдчӧмыс, тырвыйӧӧсь-ӧ тайӧ Пӧрадоклӧн 3 пунктын документъясыс, а сідзжӧ эмӧсь-ӧ реквизитъясыс да кырымпасъясыс, стӧча-ӧ оформитӧма документъясыс да лӧсялӧны-ӧ наын юӧръясыс.

7. Кор документъясын эрдӧдӧны тырмытӧмторъяс, юӧръясын лӧсявтӧмлунъяс, либӧ кор документъясыс абу тырвыйӧӧсь, сэки шыӧдчысьлы юӧртӧны та йылысь веськыда приём вылын шыӧдчысьӧн шыӧдчан лунӧ. Сэки шыӧдчысьлы сетӧны памятка, кӧні эм документъяс йылысь юӧр, кутшӧмӧс колӧ вайны аддзӧм тырмытӧмторъяс пыдди,  да тырмытӧм документъяс йылысь юӧр, да бӧр бергӧдӧны став сетӧм документъяссӧ.

Кор документъясын тырмытӧмторъяссӧ, юӧръясын лӧсявтӧмлунъяссӧ либӧ абу тыр документсӧ эрдӧдӧны документъясын, кутшӧмъясӧс сетӧны пошта юкӧн пыр, сэки документъяссӧ бӧр бергӧдӧны гражданинлы памятка индӧмӧн найӧс меставывса асвеськӧдлан органӧн босьтан лунсянь 3 уджалан лун чӧжӧн.
Памяткаын гижӧм тырмытӧмторъяс бырӧдӧм бӧрын шыӧдчысь вермӧ выльысь шыӧдчыны меставывса асвеськӧдлан органӧ шыӧдчӧмӧн.
8. Меставывса асвеськӧдлан орган лӧсьӧдӧ быд гражданин серти учётнӧй делӧ, кытчӧ пыртӧ документъяс (налысь копияяс), кутшӧмъяс колӧны, медым примитны воддза олан жырйын овны позьтӧмлунсӧ урчитӧм йылысь помшуӧм.

9.  Воддза олан жырйын овны позьтӧмлунсӧ урчитӧм йылысь помшуӧмсӧ примитӧ меставывса асвеськӧдлан орган сэк, кор эм тайӧ Пӧрадоклӧн 2 пунктын индӧм обстоятельствояс пиысь ӧти, кутшӧмӧс эскӧдӧма тайӧ Пӧрадоклӧн 3 пунктӧн урчитӧм лӧсялана документъясӧн:

а) шыӧдчӧм да тайӧ Пӧрадоклӧн 3 пунктын индӧм документъяс сетан лунсянь 10 уджалан лун чӧжӧн, сы лыдын тайӧ Пӧрадоклӧн 3 пунктса  3, 5, 8, 11 да 12 пунктувъясын индӧм документъяс, кутшӧмӧс шыӧдчысь сетӧ ас кӧсйӧм серти;

б) меставывса асвеськӧдлан органлӧн запрос вылӧ вочакыв воан лунсянь 5 уджалан лун чӧжӧн – кор тайӧ Пӧрадоклӧн 3 пунктса 3, 5, 8, 11 да 12 пунктувъясын индӧм документъяссӧ шыӧдчысь оз сет ас кӧсйӧм серти.

Воддза олан жырйын овны позьтӧмлунсӧ урчитӧм йылысь помшуӧмын индӧны тайӧ Пӧрадоклӧн 2 пунктын индӧм обстоятельствояс пиысь ӧтиӧс, мый серти вӧлі примитӧма татшӧм помшуӧмыс.
Кор сетӧм документъясын эм лӧсявтӧм юӧръяс да (либӧ) кор оз лӧсяв документъяслӧн сюрӧсыс да (либӧ) оформлениеыс оланпастэчаслӧн корӧмъяслы, сэки меставывса асвеськӧдлан орган видлалӧ сы серти, лӧсялӧ-ӧ индӧм юӧръясыс збыльвылас, кор ыстӧны запросъяссӧ органъясӧ да организацияясӧ, кодъяслӧн эм колана юӧр. Сэки воддза олан жырйын овны позьтӧмлунсӧ урчитӧм йылысь помшуӧм примитан кадколастсӧ, мый урчитӧма тайӧ пунктлӧн медводдза абзацӧн, нюжӧдӧ меставывса асвеськӧдлан органса юрнуӧдысь корана юӧр босьтӧм вылӧ колана кадколаст вылӧ, но оз унджык 30 календарнӧй лунысь, мый йылысь юӧртӧны гражданинлы гижӧӎӧн уведомление ыстӧмӧн лӧсялана запрос (запросъяс) ыстан лунсянь 5 уджалан лун чӧжӧн.  
10. Сэк, кор  тайӧ Пӧрадоклӧн 2 пунктын индӧм обстоятельствоясыс абуӧсь, меставывса асвеськӧдлан орган примитӧ воддза олан жырйын овны позьтӧмлун абутӧм йылысь помшуӧм кадколастъясӧ, кутшӧмъясӧс урчитӧма тайӧ Пӧрадоклӧн 9 пунктӧн воддза олан жырйын овны позьтӧмлунсӧ урчитӧм йылысь помшуӧм примитӧм вылӧ.

11.  Воддза олан жырйын овны позьтӧмлун абутӧм йылысь помшуӧмын гижӧны подувъяс, мый серти вӧлі примитӧма татшӧм помшуӧмыс.

12. Меставывса асвеськӧдлан орган тайӧ Пӧрадоклӧн 9 пунктӧн либӧ 10 пунктӧн урчитӧм лӧсялана помшуӧм примитан лунсянь 3 уджалан лун чӧжӧн ыстӧ шыӧдчысьлы индӧм помшуӧмсӧ.

13. Гражданин вермӧ обжалуйтны меставывса асвеськӧдлан органлысь воддза олан жырйын овны позьтӧмлун абутӧм йылысь помшуӧмсӧ Россия Федерацияса оланпастэчасӧн урчитан пӧрадокӧн.
14. Гражданин либӧ сійӧс оланпас серти петкӧдлысь вермӧ сетны шыӧдчӧмсӧ да тайӧ Пӧрадоклӧн 3 пунктын индӧм документъяссӧ бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ йӧзӧс муниципальнӧй торъя оланін фондса олан жыръясӧн могмӧдан списокӧ гражданинӧс пыртӧм йылысь запроскӧд ӧттшӧтш (водзӧ – список), мый урчитӧма «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасӧн.

15. Тайӧ Пӧрадоклӧн 14 пунктын индӧм случайяс дырйи тайӧ Пӧрадоклӧн 3 пунктса 1, 2, 4, 6 да 7 пунктувъясын индӧм документъяссӧ сетны оз ков. Меставывса асвеськӧдлан орган гражданинӧн либӧ сійӧс оланпас серти петкӧдлысьӧн сетӧм тайӧ документъяслысь копияяссӧ списокӧ гражданинӧс пыртӧм йылысь запроскӧд пыртӧ воддза олан жырйын овны позьтӧмлун абутӧм йылысь шыӧдчӧм дорӧ тайӧ шыӧдчӧм сетан лунӧ.
Бать-мамтӧм да бать-мам дӧзьӧртӧг кольӧм челядьлы,

бать-мамтӧм да бать-мам дӧзьӧртӧг кольӧм челядь лыдӧ пырысь йӧзлы, 

кодъяс воддза олан жыръясын социальнӧя медалан 

сёрнитчӧмъяс серти  лоӧны медалысьясӧн либӧ 

медалысьяслӧн аскотырӧ пырысьясӧн либӧ 

эмбур кутысьясӧн, овны позьтӧмлунсӧ 

урчитан пӧрадок дорӧ

СОДТӦД
(форма)
	
	
	-ӧ

	
	(меставывса асвеськӧдлан органлӧн ним)
	

	
	
	сянь

	
	(гражданинлӧн ним, вич, ов, чужан кадпас, кодӧс индӧма бать-мамтӧм да бать-мам дӧзьӧртӧг кольӧм челядь, бать-мамтӧм да бать-мам дӧзьӧртӧг кольӧм челядь лыдӧ пырысь йӧз категория дорӧ, либӧ гражданинӧс оланпас серти петкӧдлысьлӧн ним, вич, ов)
	

	коді олӧ татшӧм инпас кузя:
	
	

	
	,

	паспортлӧн серия
	
	№
	
	,

	сетӧма
	
	.

	
	(коді да кор сетӧма документсӧ)
	


Воддза олан жырйын овны позьтӧмлунсӧ урчитӧм йылысь

ШЫӦДЧӦМ
1. Кора урчитны овны позьтӧмлунсӧ воддза олан жырйын, кутшӧм меститчӧ инпас серти: ___________________________________________, кӧні социальнӧя медалан сёрнитчӧмъяс серти медалысьнас (медалысьлӧн (медалысьяслӧн) аскотырӧ пырысьнас) либӧ эмбур кутысьнас лоӧ  ________________________________________________________

______________________________________________________________________,
         (гражданинлӧн ним, вич, ов, кодӧс индӧма бать-мамтӧм да бать-мам дӧзьӧртӧг кольӧм челядь, бать-мамтӧм да бать-мам дӧзьӧртӧг кольӧм челядь лыдӧ пырысь йӧз  категория дорӧ)
_________________________________________________________ йитӧдын.
(индыны ӧти либӧ некымын обстоятельство, кутшӧмъясӧс урчитӧма Бать-мамтӧм да бать-мам дӧзьӧртӧг кольӧм челядьлы, бать-мамтӧм да бать-мам дӧзьӧртӧг кольӧм челядь лыдӧ пырысь йӧзлы, кодъяс воддза олан жыръясын социальнӧя медалан сёрнитчӧмъяс серти лоӧны медалысьясӧн либӧ медалысьяслӧн аскотырӧ пырысьясӧн либӧ эмбур кутысьясӧн, овны позьтӧмлунсӧ урчитан пӧрадоклӧн 2 пунктӧн, мый вынсьӧдӧма Коми Республикаса Веськӧдлан котырлӧн 2013 во рака тӧлысь 7 лунся 57 №-а шуӧмӧн) 
2. Ме сӧглас, медым меставывса асвеськӧдлан органлы нуӧдны прӧверка юӧр серти, кутшӧмӧс индӧма тайӧ шыӧдчӧмын да пыртӧма содтӧд документъясын.

20 ___вося ____________«______» лун
_________________      /__________________/

(гражданинлӧн кырымпас, кодӧс индӧма бать-мамтӧм 

да бать-мам дӧзьӧртӧг кольӧм челядь, бать-мамтӧм да

бать-мам дӧзьӧртӧг кольӧм челядь лыдӧ пырысь йӧз  

категория дорӧ)
	
	/
	
	/


(гражданинӧс оланпас серти петкӧдлысьлӧн кырымпас, 
кодӧс индӧма бать-мамтӧм да бать-мам дӧзьӧртӧг 

кольӧм челядь, бать-мамтӧм да бать-мам дӧзьӧртӧг
 кольӧм челядь лыдӧ пырысь йӧз

категория дорӧ)».
-------------------------------------------------------------------------------------

РАСПИСКА-УВЕДОМЛЕНИЕ
    Гр. ________________шыӧдчӧмсӧ да документъяссӧ примитіс специалист ____________________________________(Специалистлӧн О.Н.В., чин).

    Шыӧдчӧмсӧ пасйӧма 20 ___вося ____________«______» лун __________№ .

    Сетӧм документъяслӧн лыддьӧг:
_________________________________________________________________    _________________________________________________________________    _________________________________________________________________

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
ВЫНСЬӦДӦМА 
Коми Республикаса Веськӧдлан котырлӧн
2013 во рака тӧлысь 7 лунся 57 №-а шуӧмӧн

(2 №-а содтӧд)
«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасын индӧм гражданалы Коми Республикаын муниципальнӧй мукӧд юкӧн мутасын олан жыръяс сетан 
ПӦРАДОК
1. Тайӧ Пӧрадоксӧ дасьтӧма «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, а сідзжӧ бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпаслӧн (водзӧ – Коми Республикаса Оланпас) 7 статьяса 2 юкӧнлӧн 2 абзац серти да сійӧ урчитӧ Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъясӧн (водзӧ – меставывса асвеськӧдлан органъяс) Коми Республикаса Оланпасын индӧм гражданалы, кодъясӧс пыртӧма бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс муниципальнӧй торъя оланін фондса олан жыръясӧн могмӧдан списокӧ (водзӧ лӧсялӧмӧн – граждана, списокъяс), Коми Республикаын мӧд муниципальнӧй юкӧн (водзӧ – мӧд муниципальнӧй юкӧн) мутасын медалан сёрнитчӧмъяс серти муниципальнӧй торъя оланін фондса олан жыръяс (водзӧ – олан жыръяс)  сетан случайяс да пӧрадок.

2. Гражданалы олан жыръяссӧ сетӧны мӧд муниципальнӧй юкӧн мутасын сэк, кор налӧн мутасын эм прӧст олан жыръяс, кодъясӧс урчитӧма сетны гражданалы Коми Республикаса Оланпас серти (водзӧ – прӧст олан жыръяс), муниципальнӧй юкӧн мутасын кӧ абу гражданалы сетӧм могысь колана олан жырйыс, меставывса асвеськӧдлан органъяс примитӧны гражданаӧс списокӧ пыртӧм йылысь помшуӧм да граждана сӧгласӧсь мӧд муниципальнӧй юкӧн мутасын налы олан жыръяс сетӧм вылӧ.

3. Муниципальнӧй юкӧнлӧн меставывса асвеськӧдлан органъяс сетӧны Коми Республикаса йӧзлы отсӧг сетан агентстволы (водзӧ – Агентство) налӧн мутасын прӧст олан жыръяс йылысь да меставывса асвеськӧдлан пасйӧм органъяслӧн списокъясын гражданаӧс пырттӧм йылысь юӧр муниципальнӧй эмбурӧ индӧм олан жыръяс ньӧбан либӧ найӧс стрӧитан либӧ выльмӧдан кадпассянь 5 уджалан лун чӧжӧн.
Юӧрын пасйӧны прӧст олан жыръяс серти татшӧм юӧръяс:

1) олан жыр меститчан инпас;

2) прӧст олан жыр меститчан здание сикас (кирпич, панель, пу, мукӧд);

3) жыр лыд;

4) ӧтувъя плӧщадь;
5) коммунальнӧй бурлунлӧн сикасъяс.

Юӧр дорӧ содтӧны муниципальнӧй торъя оланін фондӧ прӧст олан жырлысь пырӧмсӧ эскӧдысь документ копияяс.

4. Олан жыръяссӧ сетӧны гражданалы мӧд муниципальнӧй юкӧн мутасын ӧчередь пӧрадокӧн медалан сёрнитчӧмъяс серти муниципальнӧй торъя оланін фондса олан жыръясын нуждайтчысь гражданалӧн ӧтувъя список серти (водзӧ – ӧтувъя список), мый дасьтӧ Агентство меставывса асвеськӧдлан органъясӧн Агентстволӧн запрос серти сетан списокъяс подув вылын.

Öтувъя списоксӧ Агентство дасьтӧ быд во мунан волӧн рака тӧлысь 10 лунӧдз.
5. Гражданаӧс ӧтувъя списокӧ пыртӧны меставывса асвеськӧдлан органъяс найӧс списокъясӧ пыртан кадпас серти.

Списокъясӧ гражданаӧс пыртан кадпасыс кӧ ӧткодь некымын гражданалӧн, ӧтувъя списоксӧ дасьтӧны налысь овъяс, нимъяс, вичьяс анбур пӧрадокӧн.

6. Öтувъя список серти Агентство тайӧ Пӧрадокса 3 пунктын индӧм юӧр босьтан кадпассянь 3 уджалан лунӧн ыстӧ меставывса асвеськӧдлан лӧсялана органӧ, коді примитіс гражданинӧс списокӧ пыртӧм йылысь помшуӧм, муниципальнӧй мукӧд юкӧн мутасын сылы олан жыр сетны позянлун йылысь  извещение (водзӧ – извещение).

7. Кор гражданинлы сетны колана олан жырйыс абу муниципальнӧй юкӧн мутасын, сэки меставывса асвеськӧдлан орган, коді примитіс гражданинӧс списокӧ пыртӧм йылысь помшуӧм, меставывса асвеськӧдлан тайӧ органыс  Агентствосянь извещение воан кадпассянь 3 уджалан лунӧн ыстӧ заказнӧй письмӧӧн уведомлениеӧн либӧ ачыс сетӧ гражданинлы муниципальнӧй мукӧд юкӧн мутасын сылы олан жыр сетны позянлун йылысь уведомление (водзӧ – уведомление).
Уведомлениеын пасйӧны  татшӧм юӧръяс:

1) мӧд муниципальнӧй юкӧн мутасын гражданинлы вӧзъян олан жыр меститчан инпас;

2) прӧст олан жыр меститчан здание сикас (кирпич, панель, пу, мукӧд);

3) жыр лыд;

4) ӧтувъя площадь;
5) коммунальнӧй бурлунлӧн сикасъяс.
Уведомлениеӧ пырӧ гражданинӧн уведомление босьтан кадпассянь 10 уджалан лунӧн шыӧдчыны коланлун йылысь юӧр сылӧн помшуӧм йылысь шыӧдчӧмӧн:  списокӧ сійӧс пыртӧм йылысь помшуӧм примитысь меставывса асвеськӧдлан органлы муниципальнӧй мукӧд юкӧн мутасын сылы олан жыр сетӧм йылысь сӧгласие либӧ ӧткажитчӧм, а сідзжӧ юӧр сы йылысь, мый гражданинӧн муниципальнӧй мукӧд юкӧн мутасын сылы олан жыр сетны ӧткажитчӧмыс оз кирит сійӧс ӧтувъя списокысь.

8. Гражданинӧн уведомление босьтан кадпассянь 10 уджалан лун чӧжӧн кӧ сысянь оз во меставывса асвеськӧдлан органӧ, коді примитіс списокӧ сійӧс пыртӧм йылысь помшуӧм, муниципальнӧй мукӧд юкӧн мутасын сылы олан жыр сетӧм йылысь гижӧда сӧгласие (водзӧ – гижӧда сӧгласие), либӧ тайӧ гижӧда сӧгласиеыс воӧ индӧм кадысь сёрӧнджык,  сэки гражданинӧс шуӧны мӧд муниципальнӧй юкӧн мутасын сылы олан жыр сетӧмысь ӧткажитчысьӧн.

Гражданинӧн мӧд муниципальнӧй юкӧн мутасын сылы олан жыр сетны ӧткажитчӧм оз ло ӧтувъя списокысь сійӧс киритӧм вылӧ подулӧн.

9. Кор гражданинсянь уведомлениеын индӧм олан жырйысь сетны ӧткажитчӧм йылысь сылӧн примитӧм помшуӧм йылысь гижӧда шыӧдчӧмыс (водзӧ – ӧткажитчӧм йылысь шыӧдчӧм) воӧ тайӧ Пӧрадоклӧн 8 пунктын урчитӧм кадколастӧ, меставывса асвеськӧдлан орган, коді примитӧ гражданинӧс списокӧ пыртӧм йылысь помшуӧм:

1) пасйӧ гражданинсянь сылӧн воан лунӧ ӧткажитчӧм йылысь шыӧдчӧм;

2) ӧткажитчӧм йылысь шыӧдчӧм пасъян лунсянь 3 уджалан лун чӧжӧн ыстӧ сылысь копиясӧ Агентстволӧн инпасӧ.
Ӧткажитчӧм йылысь шыӧдчӧмӧ колӧ пыртны олан жырлысь инпас, мыйысь гражданин ӧткажитчӧ, кадпас да гражданинлысь кырымпас. Гражданин вермӧ индыны мӧд юкӧн муниципальнӧй мутасын олан жыр сетны ӧткажитчан подувъяссӧ.

10. Кор гражданинсянь гижӧда сӧгласиеыс оз во тайӧ Пӧрадоклӧн 8 пунктӧн урчитӧм кадколастӧ меставывса асвеськӧдлан органӧ, коді примитіс сійӧс списокӧ пыртӧм йылысь помшуӧм, сэк тайӧ меставывса асвеськӧдлан орган индӧм кадколаст колян лунсянь 3 уджалан лун чӧжӧн ыстӧ Агентстволӧн инпасӧ индӧм гражданин серти татшӧм юӧр:

1) ов, ним, вич, сылӧн чужан кадпас;

2) олан места инпас (овланін);

3) гражданинӧн уведомление босьтан кадпас.
Ӧткажитчӧм йылысь шыӧдчӧмлысь копияясӧ либӧ тайӧ пунктӧн урчитӧм юӧрсӧ босьтан кадпассянь 3 уджалан лунӧн Агентство ыстӧ меставывса асвеськӧдлан лӧсялана органлы ӧтувъя список серти ӧчередьын водзӧ сулалысь гражданин серти извещение.

11. Гражданинсянь гижӧда сӧгласие босьтан кадпассянь 5 уджалан лунӧн меставывса асвеськӧдлан орган ыстӧ сійӧс гражданинлӧн учётнӧй делӧӧн муниципальнӧй мукӧд юкӧнлӧн меставывса асвеськӧдлан органӧ гражданинлы муниципальнӧй торъя оланін фондса олан жыр сетӧм вылӧ мӧд муниципальнӧй  юкӧнлӧн меставывса асвеськӧдлан органӧн урчитан пӧрадокын.
12.  Мӧд муниципальнӧй юкӧнлӧн меставывса асвеськӧдлан орган гражданинлы муниципальнӧй торъя оланін фондса олан жыр сетан лунсянь 5 уджалан лун чӧжӧн ыстӧ списокӧ гражданинӧс пыртӧм йылысь помшуӧм примитысь меставывса асвеськӧдлан органӧ да Агентствоӧ  та йылысь уведомление.
ВЫНСЬӦДӦМА 
Коми Республикаса Веськӧдлан котырлӧн
2013 во рака тӧлысь 7 лунся 57 №-а шуӧмӧн

(3 №-а содтӧд)
«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасын индӧм гражданалы пикӧ воӧм олӧмын  колана отсӧг сетӧм йылысь эскӧдысь лоӧмторъяс эрдӧдан 
ПӦРАДОК
1. Тайӧ Пӧрадокыс урчитӧ «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасын индӧм гражданалы, кодъяс лоӧны муниципальнӧй торъя оланін фондса олан жыръясын медалысьясӧн, (водзӧ - граждана) пикӧ воӧм олӧмын колана отсӧг сетӧм йылысь эскӧдысь лоӧмторъяс эрдӧдан пӧрадоксӧ выль вит вося кадколаст вылӧ гражданакӧд торъя олан жыр серти медалан сёрнитчӧм либӧ тайӧ олан жыр серти социальнӧй медалан сёрнитчӧм кырымалӧм могысь.

2. Тайӧ Пӧрадоклӧн 1 пунктын индӧм лоӧмторъяс эрдӧдӧмыс лоӧ Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъясӧн (водзӧ – меставывса асвеськӧдлан органъяс)  гражданакӧд выль вит вося кадколаст вылӧ торъя олан жыр серти медалан сёрнитчӧм кырымалӧм вылӧ подулӧн.
3. Тайӧ Пӧрадоклӧн 1 пунктын индӧм лоӧмторъяссӧ эрдӧдӧны гражданинлӧн олан места серти мутас органъяс, Коми Республикаса йӧзлы отсӧг сетан агентстволӧн мутас торъя тэчаса юкӧдувъяс Коми Республика мутасын опека да попечительство юкӧнын удж котыртӧм кузя, кодъясӧс уполномочитӧма Агентство (водзӧ лӧсялӧмӧн – Агентство, опека да попечительство органъяс) меставывса асвеськӧдлан органъясӧн выль вит вося кадколаст вылӧ торъя олан жыр серти медалан сёрнитчӧм кырымалӧм йылысь помшуӧм либӧ тайӧ олан жыр серти олан жыр социальнӧй медалан сёрнитчӧм кырымалӧм йылысь помшуӧм примитӧм могысь.
4. Тайӧ Пӧрадоклӧн 1 пунктын индӧм лоӧмторъясӧн лоӧны:

1) гражданинӧн асшӧр олӧм дорӧ лёка велалӧм, сы лыдын абу пыр удждон, уджтӧмалӧм вӧсна мукӧд чӧжӧс да чӧжӧс вайысь мукӧд удж, эм йӧзлӧн лёк оласног, торъя олан жыр медалан сёрнитчӧмлӧн вына кадколастӧ, кутшӧмӧс кырымалӧны медалыськӧд, инӧд торкалӧмъяс да йӧзлы паныд мунӧм вӧчӧм;

2) дыр висьӧм, инвалидносьт, кутшӧмъяс мешайтӧны гражданинлы збыльмӧдны уджмогъяссӧ, сы лыдын бурдӧдчан либӧ реабилитируйтчан учреждениеын йитӧдын медалыськӧд кырымалӧм торъя олан жыр серти медалан сёрнитчӧмлӧн вына кадколастӧ.

5. Меставывса асвеськӧдлан орган медалыськӧд кырымалӧм торъя олан жыр серти медалан сёрнитчӧмлӧн вына кадколаст кольтӧдз 3 тӧлысьӧн ыстӧ опека да попечительство органлы гражданинкӧд индӧм сёрнитчӧмын вынлӧн кадколаст помасьӧм йылысь уведомление (водзӧ – уведомление).

6. Тайӧ Пӧрадоклӧн 4 пунктын индӧм лоӧмторъяс эрдӧдӧм могысь опека да попечительство орган уведомление воан лунсянь 5 уджалан лун чӧжӧн видлалӧ гражданинлысь оланін да олан условиеяс. Оланін да олан условиеяс видлалӧм вылӧ опека да попечительство орган вермӧ ышӧдны социальнӧй услугаяс сетысь организацияясысь специалистъясӧс, велӧдан организацияясысь, медицинскӧй организацияясысь да мукӧд организацияысь специалистъясӧс.

Гражданинлысь олан условиеяс видлалан бӧртасъяссӧ индӧны гражданинлысь оланін да олан условиеяс видлалан актын (водзӧ – видлалан акт) Агентствоӧн вынсьӧдӧм форма серти.

Видлалан актсӧ оформитӧ да кырымалӧ опека да попечительство органса специалист, коді нуӧдіс видлалӧмсӧ, гражданинлысь оланін да олан условиеяс видлалӧмсӧ нуӧдан лунсянь 3 уджалан лун чӧжӧн да сійӧ жӧ кадколастӧ вынсьӧдӧ опека да попечительство органса юрнуӧдысь.

7.  Гражданинлысь оланін да олан условиеяс видлалӧмсӧ нуӧдан лунсянь 5 уджалан лун чӧжӧн опека да попечительство орган ыстӧ гижӧда запросъяс:
1) сетӧм йылысь гражданинлӧн инпас серти:

а) олан местаысь аскотырӧ пырысьяс да олан жырйын пасйӧм йӧз йылысь справка;

б)  гражданинлӧн уджалан местасянь чӧжӧс йылысь справка чин да бӧръя 12 тӧлысьысь шӧр удждонлӧн ыджда индӧмӧн, а гражданалы, кодъяс оз уджавны, - чӧжӧс эскӧдысь мӧд документ;

в) йӧзлысь дзоньвидзалун видзан канму либӧ муниципальнӧй системаӧ пырысь организациясянь справка сы йылысь, мый гражданин висьӧ (оз вись) сьӧкыд формаа хроническӧй висьӧмӧн Россия Федерацияса Оланін кодекслӧн 51 статьяса 1 юкӧнлӧн 4 пунктын индӧм лыддьӧг серти;

2)  юӧр сетан ведомствокостса йитӧдъяс кутан инпас серти:

а) инӧд видзысь органъясӧ - гражданинӧн да сылӧн аскотырӧ пырысьясӧн торъя олан жыръяс медалан сёрнитчӧм серти уджмогъясын торкалӧмъяс эмлун (абутӧм) йылысь, суседъясӧн норасьӧмъяс да инӧд видзӧм органъясӧн мераяс примитӧм йылысь юӧръяс сетӧм йылысь (сэк, кор эмӧсь фактъяс);

б) канму оланін дӧзьӧр, муниципальнӧй оланін дӧзьӧр органъяслӧн инпасӧ видлалан актъяс, предписаниеяс йылысь (сэк, кор вӧліны прӧверкаяс да примитлісны предписаниеяс);

в) мыж вештан учреждениеясӧ, гражданинӧн мыж вештӧм эскӧдысь документъяс сетӧм йылысь (сэк, кор гражданин пукалӧ мыжысь).

Кор тайӧ пунктын индӧм документъяссӧ сетӧ гражданинӧс оланпас серти петкӧдлысь, сэки сійӧ сетӧ гражданин нимсянь сылысь уджмогъяс вӧчны эскӧдысь документ.

Тайӧ пунктлӧн 1 пунктулын индӧм документъяссӧ сетӧ гражданин либӧ сійӧс оланпас серти петкӧдлысь опека да попечительство органъясӧ ачыс опека да попечительство органӧ запрос воан лунсянь 30 календарнӧй лун чӧжӧн. Опека да попечительство органлӧн запросын пасйӧны документ сетан кадколастсӧ.

8.  Тайӧ Пӧрадоклӧн 7 пунктын индӧм документъяссӧ сетӧ гражданин либӧ сійӧс оланпас серти петкӧдлысь татшӧм способъяс пиысь ӧтиӧн:

1) ачыс опека да попечительство органӧ;
2) пошта йитӧд организация, мукӧд организация пыр, кодъяс збыльмӧдӧны корреспонденция вайӧмсӧ, опека да попечительство органлӧн инпас серти;

3) электроннӧя электроннӧй документ ыстӧмӧн ӧтув вӧдитчан юӧртана-коммуникационнӧй везйӧн, сы лыдын “Ӧтуввез” юӧртана-телекоммуникационнӧй везйӧн, Канму да муниципальнӧй услугаяс (уджъяс) ӧтувъя порталӧн вӧдитчӧмӧн.

9. Кор документъяссӧ вайӧ опека да попечительство органӧ ачыс, сэки тайӧ Пӧрадоклӧн 3 пунктын индӧм документъяссӧ колӧ сетны подлиннӧйъясӧс.

Тайӧ Пӧрадоклӧн 7 пунктса 1 пунктулын индӧм документъяслӧн подлинникъясысь опека да попечительство органса специалист вӧчӧ копияяс да бергӧдӧ найӧс гражданинлы либӧ сійӧс оланпас серти петкӧдлысьлы документъяс сетан лунӧ веськыда приём вылын.

Сэк, кор тайӧ Пӧрадоклӧн 7 пунктса 1 пунктулын индӧм документъяссӧ ыстӧны пошта йитӧд организация, мукӧд организация пыр, кодъяс збыльмӧдӧны корреспонденция вайӧмсӧ, документъяслысь подлинникъяссӧ оз ыстыны, пуктӧм документъяслысь копияяссӧ эскӧдӧны федеральнӧй оланпастэчасӧн урчитан пӧрадокын.

Сэк, кор тайӧ Пӧрадоклӧн 7 пунктса 1 пунктулын индӧм документъяссӧ ыстӧны электроннӧя, электроннӧй документъяссӧ эскӧдӧны электроннӧй кырымпасӧн.

Гражданинлы либӧ сійӧс оланпас серти петкӧдлысьлы веськыда приём вылын документъяс сетан лунӧ сетӧны расписка-уведомление  документъяслысь лыддьӧг да найӧс примитан кадпас индӧмӧн. Сэк, кор тайӧ Пӧрадоклӧн 7 пунктса 1 пунктулын индӧм документъяссӧ ыстӧны пошта пыр либӧ электроннӧй документӧн, кутшӧмӧс эскӧдӧны электроннӧй кырымпасӧн,  ӧтув вӧдитчан юӧртана-коммуникационнӧй везйӧн, сы лыдын “Ӧтуввез” юӧртана-телекоммуникационнӧй везйӧн, Канму да муниципальнӧй услугаяс (уджъяс) ӧтувъя порталӧн вӧдитчӧмӧн, документъяслысь лыддьӧг да найӧс примитан кадпас индӧмӧн расписка-уведомлениесӧ мӧдӧдӧны гражданинлы либӧ сійӧс оланпас серти петкӧдлысьлы пошта пыр опека да попечительство органӧ документъяс воан лунсянь 3 уджалан лунӧн.

10. Гражданинӧн либӧ сійӧс оланпас серти петкӧдлысьӧн шыӧдчан лунӧ веськыда приём вылын опека да попечительство органса специалист, коді кывкутӧ документъяс примитӧмысь, видлалӧ сы серти, тырвыйӧӧсь-ӧ тайӧ Пӧрадоклӧн 7 пунктса 1 пунктулын индӧм документъясыс, а сідзжӧ эмӧсь-ӧ реквизитъясыс да кырымпасъясыс, стӧча-ӧ оформитӧма документъясыс да лӧсялӧны-ӧ наын юӧръясыс.

11. Кор документъясын эрдӧдӧны тырмытӧмторъяс, юӧръясын лӧсявтӧмлунъяс, либӧ кор документъясыс абу тырвыйӧӧсь, сэки гражданинлы либӧ сійӧс оланпас серти петкӧдлысьлы юӧртӧны та йылысь веськыда приём вылын гражданинӧн либӧ сійӧс оланпас серти петкӧдлысьӧн шыӧдчан лунӧ. Сэки гражданинлы либӧ сійӧс оланпас серти петкӧдлысьлы сетӧны памятка, кӧні эм документъяс йылысь юӧр, кутшӧмӧс колӧ вайны аддзӧм тырмытӧмторъяс пыдди,  да тырмытӧм документъяс йылысь юӧр, да бӧр бергӧдӧны став сетӧм документъяссӧ.

Кор документъясын тырмытӧмторъяссӧ, юӧръясын лӧсявтӧмлунъяссӧ, либӧ абу тыр документсӧ эрдӧдӧны документъясын, кутшӧмъясӧс сетӧны пошта юкӧдув пыр, сэки документъяссӧ бӧр бергӧдӧны гражданинлы либӧ сійӧс оланпас серти петкӧдлысьлы памятка индӧмӧн найӧс опека да попечительство органӧн босьтан лунсянь 3 уджалан лун чӧжӧн.

Памяткаын гижӧм тырмытӧмторъяс бырӧдӧм бӧрын гражданин либӧ сійӧс оланпас серти петкӧдлысь выльысь сетӧ документъяссӧ опека да попечительство органӧ памятка босьтан лунсянь 10 уджалан лун чӧжӧн.

12. Видлалан акт да тайӧ Пӧрадоклӧн 7 пунктын индӧм документъяс подув вылын опека да попечительство орган урчитӧ тайӧ Пӧрадоклӧн 4 пунктын индӧм лоӧмторъяссӧ, да видлалан актын оформляйтӧ тайӧ Пӧрадоклӧн 4 пунктын индӧм лоӧмторъяс эмлун либӧ абутӧмлун йылысь кывкӧртӧд (водзӧ – кывкӧртӧд) бӧръя документ воан лунсянь 5 уджалан лун чӧжӧн опека да попечительство органлӧн запрос серти, кутшӧмӧс индӧма тайӧ Пӧрадоклӧн 7 пунктын.

13. Видлалан актын вӧчӧм кывкӧртӧдыс подулавсьӧ медалысьлысь оланін да олан условиеяс ӧтув донъялӧмын, торъя олан жыр медалан сёрнитчӧм серти сыӧн уджмогъяс збыльмӧдӧмын, сылӧн дзоньвидзалунын, эмоциональнӧй да физическӧй сӧвмӧмын, асьсӧ могмӧдӧмын, семьяын йитӧдын (кор сійӧ эм). Кывкӧртӧдын колӧ индыны опека да попечительство органъяслы эрдӧдӧм лоӧмторъяс вылӧ, кутшӧмъяс эскӧдӧны бать-мамтӧм да бать-мам дӧзьӧртӧг кольӧм челядь лыдысь йӧзлы, кодъяс лоӧны муниципальнӧй торъя оланін фондса олан жыръясын медалысьясӧн, пикӧ воӧм олӧмын колана отсӧг сетӧм йылысь.

14. Опека да попечительство орган видлалан актын кывкӧртӧд оформитан лунсянь 3 уджалан лун чӧжӧн ыстӧ сійӧс меставывса асвеськӧдлан органӧ гражданинлӧн олан места серти, код серти оформитӧма кывкӧртӧдсӧ.

15. Меставывса асвеськӧдлан орган кывкӧртӧдӧн видлалан акт воан лунсянь 10 уджалан лун чӧжӧн примитӧ татшӧм помшуӧмъяс пиысь ӧтиӧс:

1) гражданакӧд выль вит вося кадколаст вылӧ торъя олан жыр медалан сёрнитчӧм кырымалӧм йылысь, кодъяс серти эм кывкӧртӧд, мый эскӧдӧ гражданалы пикӧ воӧм олӧмын колана отсӧг сетӧм йылысь эскӧдӧм лоӧмторъяслысь эмлунсӧ;

2)  гражданакӧд олан жыр социальнӧй медалан сёрнитчӧм кырымалӧм йылысь, кодъяс серти эм кывкӧртӧдӧн видлалан акт, мый эскӧдӧ бать-мамтӧм да бать-мам дӧзьӧртӧг кольӧм челядь лыдысь йӧзлы пикӧ воӧм олӧмын колана отсӧг сетӧм йылысь эскӧдӧм лоӧмторъяслысь абутӧмлунсӧ.

16. Меставывса асвеськӧдлан орган тайӧ Пӧрадоклӧн 15 пунктын индӧм лӧсялана помшуӧм примитан лунсянь 3 уджалан лун чӧжӧн ыстӧ индӧм помшуӧмсӧ гражданинлы да опека да попечительство органӧ гражданинлӧн олан места серти.

17. Меставывса асвеськӧдлан органлӧн выль вит вося кадколаст вылӧ торъя олан жыр серти медалан сёрнитчӧм кырымалӧм йылысь помшуӧмыс лоӧ выль вит вося кадколаст вылӧ торъя олан жыр серти медалан сёрнитчӧм кырымалӧм вылӧ подулӧн.

Торъя олан жыр серти медалан сёрнитчӧмсӧ позьӧ кырымавны выль кадколаст вылӧ сӧмын ӧтчыдысь. Кор кырымалӧны торъя олан жыр медалан сёрнитчӧм, сэки выль сёрнитчӧмлӧн вынсялан кадколастыс, кыдзи медводз, артавсьӧ 5 во да сійӧс оз позь вежны.

18.  Меставывса асвеськӧдлан органлӧн олан жыр социальнӧя медалан сёрнитчӧм кырымалӧм йылысь помшуӧмыс лоӧ олан жыр социальнӧя медалан сёрнитчӧм кырымалӧм вылӧ подулӧн «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасын индӧм гражданакӧд муниципальнӧй торъя оланін фондысь киритӧм олан жыр социальнӧй медалан сёрнитчӧм кырымалан пӧрадок серти, мый вынсьӧдӧма Коми Республикаса Веськӧдлан котырлӧн 2013 во рака тӧлысь 7 лунся 57 №-а шуӧмӧн (4 №-а содтӧд).
ВЫНСЬӦДӦМА 
Коми Республикаса Веськӧдлан котырлӧн
2013 во рака тӧлысь 7 лунся 57 №-а шуӧмӧн

(4 №-а содтӧд)
«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс
 сетӧм йылысь» Коми Республикаса Оланпасын индӧм гражданакӧд муниципальнӧй торъя оланін фондысь киритӧм олан жыр серти  

социальнӧй медалан сёрнитчӧм кырымалан 
ПӦРАДОК
Тайӧ Пӧрадокыс урчитӧ «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс  сетӧм йылысь» Коми Республикаса Оланпасын индӧм гражданакӧд (водзӧ - граждана) муниципальнӧй торъя оланін фондысь киритӧм олан жыр серти социальнӧй медалан сёрнитчӧм кырымалӧм кузя Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяслысь (водзӧ – меставывса асвеськӧдлан органъяс) удж котыртӧмсӧ.

2. Муниципальнӧй торъя оланін фондса торъя жыр медалан сёрнитчӧмлӧн вына кадколаст помасьӧм бӧрын да кор меставывса асвеськӧдлан орган примитӧ олан жыр социальнӧй медалан сёрнитчӧм кырымалӧм йылысь помшуӧм, сэки «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпасын индӧм гражданалы пикӧ воӧм олӧмын  колана отсӧг сетӧм йылысь эскӧдысь лоӧмторъяс эрдӧдан пӧрадоклӧн 15 пунктса 2 пунктув серти, мый вынсьӧдӧма Коми Республикаса Веськӧдлан котырлӧн 2013 во рака тӧлысь 7 лунся 57 №-а шуӧмӧн (3 №-а содтӧд), меставывса асвеськӧдлан орган муниципальнӧй торъя оланін фондса торъя жыр медалан сёрнитчӧмлӧн вына кадколаст помасян лунсянь 3 уджалан лун чӧжӧн юӧртӧ гражданинлы сы йылысь, мый сылы колӧ шыӧдчыны меставывса асвеськӧдлан органӧ, коді сетӧ муниципальнӧй торъя оланін фондса торъя жыр, социальнӧй медалан сёрнитчӧм серти тайӧ олан жыр сетӧм йылысь шыӧдчӧмӧн (водзӧ – шыӧдчӧм), мый дорӧ колӧ сетны паспорт либӧ мукӧд документ, мый эскӧдӧ мортӧс да шыӧдчӧм сетысь мортлысь Россия Федерацияса гражданство.

Кор тайӧ пунктын индӧм документъяссӧ сетӧ гражданинӧс оланпас серти петкӧдлысь, сэки сійӧ сетӧ гражданин нимсянь сылысь уджмогъяс вӧчны эскӧдысь документ.
3. Меставывса асвеськӧдлан органса уполномочитӧм специалист (водзӧ -  меставывса асвеськӧдлан органса специалист) веськыда приём вылын гражданинӧн либӧ сійӧс оланпас серти петкӧдлысьӧн шыӧдчан лунӧ:

1) видлалӧ сетӧм шыӧдчӧмын да документъясын юӧръяслысь лӧсявтӧмлунсӧ;

2) копируйтӧ паспорт либӧ мукӧд документ, мый эскӧдӧ мортӧс да Россия Федерацияса гражданство, а сідзжӧ гражданин нимсянь оланпас серти петкӧдлысьлысь уджмогъяс вӧчны эскӧдысь документ (кор  документъяссӧ сетӧ гражданинӧс оланпас серти петкӧдлысь), эскӧдӧ документъяслысь копияяс да бӧр бергӧдӧ шыӧдчысьлы сетӧм документъяссӧ;

3) пасйӧ шыӧдчӧмсӧ да документъяссӧ социальнӧй медалан сёрнитчӧм кырымалӧм вылӧ Шыӧдчӧмъяс да документъяс пасъян журналын шыӧдчӧм да  социальнӧй медалан сёрнитчӧм серти олан жыр сетӧм йылысь документъяс примитӧм йылысь гижӧмӧн, кытчӧ пыртӧны гижӧдлысь дорвыв номер, примитан кадпас, шыӧдчысь йылысь юӧръяс (ов, ним, вич, паспорт юӧръяс), олан жыр йылысь юӧръяс, мый серти кырымалӧны социальнӧй медалан сёрнитчӧм;

4) сетӧ шыӧдчысьлы шыӧдчӧм да документъяс босьтӧмын расписка налысь лыддьӧг да налысь босьтан кадпас индӧмӧн.

4. Шыӧдчӧмсӧ, а сідзжӧ тайӧ Пӧрадоклӧн 2 пунктын индӧм документъяслысь копияяссӧ найӧс босьтан лунсянь 1 уджалан лун чӧжӧн пыртӧны учётнӧй делӧӧ, кутшӧмӧс лӧсьӧдӧны «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпас серти.

5.  Муниципальнӧй торъя оланін фондысь киритӧм олан жыр социальнӧй медалан сёрнитчӧмсӧ да сы дорӧ примитан-сетан актсӧ оформляйтӧ меставывса асвеськӧдлан орган 2 экземплярӧн  шыӧдчӧм да тайӧ Пӧрадоклӧн 2 пунктын индӧм документъяс пасъян лунсянь 5 уджалан лун чӧжӧн, да сійӧ жӧ кадколастӧ индӧм сёрнитчӧмсӧ да примитан-сетан актсӧ кырымалӧны меставывса асвеськӧдлан органса уполномочитӧм чина морт да гражданин.

6. Гражданинӧн кырымалӧм олан жыр вылӧ социальнӧй медалан сёрнитчӧмлысь да сы дорӧ примитан-сетан актлысь ӧти экземплярсӧ сетӧны гражданинлы, мӧд экземплярсӧ кольӧдӧны меставывса асвеськӧдлан органӧ.
ВЫНСЬӦДӦМА 
Коми Республикаса Веськӧдлан котырлӧн
2013 во рака тӧлысь 7 лунся 57 №-а шуӧмӧн

(5 №-а содтӧд)
«Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпас вынсьӧдтӧдз Коми Республикаын меставывса асвеськӧдлан органъясӧн бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс, кодъясӧс колӧ могмӧдны муниципальнӧй торъя оланін фондысь олан жыръясӧн,  гражданаӧс, кодъясӧс пыртӧма муниципальнӧй оланін фондса олан жыръясӧн нуждайтчысь граждана списокӧ, кутшӧмъяслы сетӧны социальнӧя медалан сёрнитчӧмъяс серти, кодъяс 2013 вося тӧвшӧр тӧлысь 1 лунӧдз эз збыльмӧдны налы индӧм олан жыръясӧн могмӧдӧм вылӧ инӧд,  списокӧ пыртӧм йылысь помшуӧмъяс примитан 
ПӦРАДОК
1. Тайӧ Пӧрадоксӧ лӧсьӧдӧма «Коми Республикаын меставывса асвеськӧдлан органъяслы бать-мамтӧм да бать-мам дӧзьӧртӧг кольӧм челядьӧс, бать-мамтӧм да бать-мам дӧзьӧртӧг кольӧм челядь лыдӧ пырысь йӧзӧс олан жыръясӧн могмӧдан канму уджмогъяс сетӧм йылысь» Коми Республикаса Оланпаслӧн 14 статья серти (водзӧ – Коми Республикаса Оланпас).
2. Тайӧ Пӧрадок серти Коми Республикаын муниципальнӧй районъясса (кар кытшъясса) муниципальнӧй юкӧнъяслӧн меставывса асвеськӧдлан органъяс (водзӧ – меставывса асвеськӧдлан органъяс) пыртӧны гражданаӧс, кодъясӧс пыртӧма муниципальнӧй оланін фондса олан жыръясӧн нуждайтчысь граждана списокӧ, кутшӧмъяслы сетӧны социальнӧя медалан сёрнитчӧмъяс серти, кодъяс 2013 вося тӧвшӧр тӧлысь 1 лунӧдз эз збыльмӧдны налы индӧм олан жыръясӧн могмӧдӧм вылӧ инӧд (водзӧ - граждана), бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдӧ пырысь йӧзлӧн списокӧ, кодъясӧс колӧ могмӧдны муниципальнӧй торъя оланін фондса олан жыръясӧн (водзӧ – список) Коми Республикаса Оланпас серти.

3. Меставывса асвеськӧдлан органъяс пыртӧны гражданаӧс списокӧ наӧн списокӧ пыртӧм йылысь запросъяс сеттӧг, а сідзжӧ муниципальнӧй оланін фондса олан жыръясӧн нуждайтчысь граждана списокӧ найӧс пыртан кадпасысь Коми Республикаса Оланпаслӧн 3 статьяӧн урчитӧм документъяс да юӧръяс.

4. Меставывса асвеськӧдлан орган пыртӧ гражданаӧс списокӧ Коми Республикаса Оланпаслӧн 2 статья серти гражданинӧн бӧрйӧм кузя.
5. Меставывса асвеськӧдлан орган, коді пыртіс гражданаӧс муниципальнӧй оланін фондса олан жыръясӧн нуждайтчысь граждана списокӧ, кодъяслы сетӧны социальнӧй медалан сёрнитчӧмъяс серти, Коми Республикаса Оланпас вынсьӧдтӧдз тайӧ Пӧрадоклӧн вынсьӧдан кадпассянь 5 уджалан лун чӧжӧн ыстӧ заказнӧй письмӧӧн уведомление либӧ ачыс сетӧ гражданинлы, сійӧс оланпас серти петкӧдлысьлы гражданинӧн меставывса асвеськӧдлан колана орган бӧрйӧм йылысь извещение (водзӧ – извещение).
6. Извещениеӧ пыртӧны:

1) гражданинӧн либӧ сійӧс оланпас серти петкӧдлысьӧн меставывса асвеськӧдлан органӧ колана юӧр сетӧм йылысь, кутшӧмӧс индӧма тайӧ Пӧрадоклӧн 5 пунктын, гражданинӧн меставывса асвеськӧдлан бӧрйӧм орган йылысь извещение письмӧӧн уведомление босьтан кадпассянь 10 уджалан лун чӧжӧн (водзӧ – уведомление);

2) меставывса асвеськӧдлан орган индӧм, кутшӧмӧс гражданин вермӧ бӧрйыны  Коми Республикаса Оланпаслӧн 2 статья серти;

3) Тайӧ Пӧрадоклӧн 9 пункт серти юӧр.

7. Кор гражданинсянь либӧ сійӧс оланпас серти петкӧдлыссянь письмӧӧн уведомление воӧ тайӧ Пӧрадоклӧн 5 пунктын индӧм меставывса асвеськӧдлан органӧ тайӧ Пӧрадоклӧн 6 пунктса 1 пунктулын урчитӧм кадколастӧ, сэки тайӧ меставывса асвеськӧдлан орган:

1) пасйӧ уведомлениесӧ гражданинсянь либӧ сійӧс оланпас серти петкӧдлыссянь сылӧн воан лунсянь;

2) ыстӧ сійӧс ӧтлаын гражданинлӧн учётнӧй делӧкӧд гражданинӧн меставывса асвеськӧдлан бӧрйӧм органлӧн инпасӧ уведомление пасъян лунсянь 3 уджалан лун чӧжӧн (сэк, кор тайӧ Пӧрадоклӧн 5 пунктын индӧм меставывса асвеськӧдлан орган оз лӧсяв уведомлениеын гражданинӧн индӧм меставывса асвеськӧдлан органлы);

3) примитӧ гражданинӧс списокӧ пыртӧм йылысь помшуӧм да сійӧ жӧ кадколастӧ ыстӧ гражданинлы сы серти примитӧм помшуӧм йылысь уведомление (сэк, кор тайӧ Пӧрадоклӧн 5 пунктын индӧм меставывса асвеськӧдлан орган лӧсялӧ уведомлениеын гражданинӧн индӧм меставывса асвеськӧдлан органлы).

8. Меставывса асвеськӧдлан орган, кодлы воис тайӧ Пӧрадоклӧн 7 пунктса 2 пунктув серти гражданинлӧн учётнӧй делӧкӧд ӧттшӧтш уведомление, примитӧ гражданинӧс списокӧ пыртӧм йылысь помшуӧм сылы уведомление да гражданинлӧн учётнӧй делӧ воан лунсянь 3 уджалан лун чӧжӧн и сійӧ жӧ кадколастӧ ыстӧ гражданинлы сы серти помшуӧм примитӧм йылысь уведомление.

9. Сэк, кор гражданинсянь либӧ сійӧс оланпас серти петкӧдлыссянь оз во уведомлениеыс тайӧ Пӧрадоклӧн 6 пунктса 1 пунктулын индӧм кадколастӧ, гражданинӧс списокӧ пыртӧ меставывса асвеськӧдлан орган, коді примитіс муниципальнӧй оланін фондса олан жыръясӧн нуждайтчысь граждана списокӧ тайӧ гражданинӧс пыртӧм йылысь помшуӧм, кодъяслы сетӧны социальнӧй медалан сёрнитчӧмъяс серти, Коми Республикаса Оланпас вынсьӧдтӧдз тайӧ Пӧрадоклӧн 6 пунктса 1 пунктулын индӧм кадколаст помасян кадпассянь 3 уджалан лун чӧжӧн, да тайӧ жӧ 3 уджалан лун чӧжӧн ыстӧ гражданинлы сы серти помшуӧм примитӧм йылысь уведомление.
Н. Воробьева - 47 146 пас

